
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի ընդունման անհրաժեշտությունը
 Հայաստանի Հանրապետության 2017թ. ապրիլին կայանալիք Ազգային Ժողովի ընտրական գործընթացում Ընտրական օրենսգրքի համաձայն անհրաժեշտություն է առաջացել ստեղծել ընտրողների մատնահետքերը էլեկտրոնային ընտրացուցակներին կցագրելու տվյալների բազա՝ ընտրական գործընթացում բնակչության անհատականացման համար: Ծրագրային բազայի նպատակն է պահանջվող ձևաչափով  արտահանել ընտրողների մատնահետքերը կամ մատնահետքերի ձևանմուշները ՀՀ ոստիկանության տիրապետման տակ գտնվող ՀՀ բնակչության կենսաչափական անձնագրերի և նույնականացման քարտերի տվյալների բազայից:
2. Առաջարկվող կարգավորման բնույթը

 Առաջարկվում է ընդունել ՀՀ կառավարության որոշում, որով կապահովվի միջոցառման իրականացման համար անհրաժեշտ գումարի հատկացումը: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության կողմից:

4. Ակնկալվող արդյունքը

ՀՀ կառավարության որոշման նախագծի ընդունումը հնարավորություն կտա պատշաճ ձևով ապահովել Ազգային Ժողովի ընտրությունների ժամանակ ընտրական գործընթացում բնակչության անհատականացման գործընթացը:
ՀՀ  ՈՍՏԻԿԱՆՈՒԹՅՈՒՆ

